
SAMBUTAN LABUHAN MERAPI 

 

Ingkang kulo hormati : 

1.​ Mbah Asih / Mas Kliwon Suraksohargo 
Asihono (juru kunci Merapi) 

2.​ Kepala Balai Taman Nasional Gunung 
Merapi (TNGM) 

3.​ Kepala Dinas Kesehatan DIY 
4.​ Kepala Dinas Kebudayaan DIY 
5.​ Kepala Dinas Kesehatan Kabupaten 

Sleman 
6.​ Kepala Dinas Kebudayaan Kabupaten 

Sleman 
7.​ Muspika Kapanewon Cangkringan 
8.​ Bapak Brotoseno (komandan SAR DIY) 
9.​ Lan Ugi Tokoh Masyarakat, relawan, para 

tamu undangan  ingkang tinresnan  

 

Assalamu’alaikum Warahmatullahi Wabarakatuh, 

Salam Sejahtera, Shalom, Om Swastiastu, Namo 

Buddhaya, Salam Kebajikan. Rahayu 

Dumateng para sesepuh, pinisepuh ingkang 

satuhu kinabekten. 

Mangga kita sedaya ngaturaken puji syukur 

dumateng Gusti Allah Ingkang Maha Kuwaos, 

awit saking berkah lan pitedah-Ipun, kita saged 

kempal wonten ing papan punika, ing tlatah 

Kinahrejo, kanthi wilujeng ingkang winantu 

kamulyan, kangge nindakaken upacara adat 

Labuhan Merapi. 

Bapak-Ibu ingkang satuhu kinurmatan, 

Upacara Labuhan Merapi ingkang kita lampahi 

taunan menika, inggih pinagka wujud 

tingalan jumenengan dalem  

 

 



 

Sri Sultan Hamengku Bawono X, ingkang ugi 

dados wujud rasa syukur awit rezeki, kesuburan, 

lan kahanan ayem tentrem ingkang kaparingaken 

Gusti  dumateng kita sedaya, utaminipun ing 

kawasan Merapi mriki.  

Tradisi menika nggadhahi filosofi ingkang luhur, 

inggih meniko: 

Manunggaling Kawula Gusti, Wujud kesetyan 

abdi dalem lan masyarakat dumateng Keraton 

ngayogyakarta. 

Pasrah lan puji syukur awit berkah alam 

ngengetaken kita sedaya supados tansah njagi 

kelestarian alam lan ugi siaga bencana.  

Bapak, Ibu, lan Sederek sedaya, 

Labuhan Merapi mboten namung ritual adat, 

nanging ugi identitas budaya ingkang kedah 

dipunlestantunkaken. Kanthi wontenipun acara 

meniko, mugi-mugi Gunung Merapi tansah 

paring berkah kangge masyarakat sakiwa 

tengenipun, langkung-langkung masyarakat mugi 

kaparingan kawilujengan lan katentreman.  

Mugi-mugi kegiatan ingkang dipunwiwiti saking 

donga sesarengan ngantos acara puncak labuhan 

ubarampe ing pos Sri Manganti saget lumampah 

kanthi lancar.  

Pungkasaning atur, kagem bapak ibu sedaya 

ingkang rawuh, matur nuwun ingkang sanget 

awit partisipasi lan ugi sedaya upados kangge 

nguri-uri kabudayan Jawi meniko. 

Mugi Gusti Ingkang Maha Agung tansah 

ngayomi kita sedaya. 

Wassalamu’alaikum Warahmatullahi 

Wabarakatuh.  



Mugi Rahayu Ingkang Sami Pinanggih, kita 

sedaya katebihno saking bebaya Nir ing 

Sambikolo. Nuwun 


